
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আলেকজানদারের অভিযান (©ዓ
আরবেলার যুদ্ধক্ষেত্রে জয়লাভের ফলে আলেকজান্দার বহুবিস্তৃত সাম্রাজ্যের অধীশ্বর হইলেন। ইতঃপূর্বে অন্য কোন নরপতি বা বীর ক্ষমতার এরূপ উচ্চশিখরে আরোহণ করেন নাই। অতি অল্পায়াসেই ও অল্প বয়সেই এরূপ স্থান অধিকার করায় এবং তৃপ্রতিহত সাফল্যের জন্য র্তাহার চরিত্রের অবনতি ঘটিয়াছিল। এই সময় হইতে তিনি উদ্ধত ও স্বেচ্ছাচারী, এবং সন্দিগ্ধচেতা ও তোষামোদপ্ৰিয় হইয়া উঠিলেন। উপদেশ ও প্ৰতিবাদ তাহার নিকট অসহ্য হইয়া উঠিল এবং তিনি আত্মসংযমেও অপারগ হইলেন । তিনি এতদিন যেরূপ সরলভাবে বাস করিতেছিলেন তাহা তাহার নিকট অসহ্য হইয়া উঠিল এবং স্বেচ্ছাচারী নরপতিগণের ন্যায় তিনি আড়ম্বর ও জাকজমকপ্রিয় হইলেন । ইহা মাসিদোনিয়ানগণের চক্ষে অপ্রীতিকর হইয়া উঠিল। অবশ্য র্তাহার স্বপক্ষে ইহা বলা যাইতে পারে যে, তিনি স্বেচ্ছাপ্রণোদিত হইয়া এই সকল আড়ম্বরের পক্ষপাতী হন নাই ; সম্ভবতঃ তিনি র্তাহার নূতন প্ৰজাবৃন্দের মনস্তুষ্টির জন্যই এইরূপ আচার ব্যবহার অবলম্বন করিয়াছিলেন ।
বাবিলন পরিত্যাগের পূৰ্ব্বে তিনি আসিরিয়া ও তন্নিকটবৰ্ত্তী জনপদ সমূহের শাসনের ব্যবস্থা করিলেন। এই সকল স্থানেই তিনি সৈন্যসামন্ত ও রাজস্ব সংগ্রহের ভার মাসিদোনিয়ান কৰ্ম্মচারিবৃন্দের উপর ন্যস্ত করিয়া অন্যান্য ভার তাদেশীয় ব্যক্তির উপর অর্পণ করিলেন। ব্যবস্থাদি সম্পূর্ণ করিয়া তিনি দক্ষিণাভিমুখে যাত্ৰা করিয়া বিংশতি দিবসে পারসীক সম্রাটগণের প্রিয় রাজধানী সুসায় উপনীত হইলেন। এই স্থানে অগাধ ধনসম্পত্তি রক্ষিত ছিল। সকলই বিজয়ী বীরের হস্তে পতিত হইল। এতদ্ব্যতীত জারাক্সীস কর্তৃক গ্রীস হইতে আনীত এবং এই স্থানে রক্ষিত দ্রব্যসস্তারও তীহার করায়ত্ত

		 এই পাতা শেষ সম্পাদিত হয়েছে ১৩:৫০টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

